КОМИ РЕСПУБЛИКАСА ВЕСЬКӦДЛАН КОТЫРЛӦН ШУӦМ
Коми Республикаса Веськӧдлан котырлӧн ӧткымын шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис:

1. Пыртны Коми Республикаса Веськӧдлан котырлӧн ӧткымын шуӧмӧ вежсьӧмъяс содтӧд серти.  

2. Вӧзйыны Коми Республикаын меставывса асвеськӧдлан органъяслы лӧсьӧдны да примитны тайӧ шуӧмкӧд ӧткодь нормативнӧй инӧда актъяс сы йылысь, мый пыртӧма вежсьӧмъяссӧ Коми Республикаын муниципальнӧй велӧдан организацияясын уджалысьяслы уджысь мынтысян условиеясӧ.  

3. Тайӧ шуӧмыс вынсялӧ сійӧс примитан лунсянь да паськалӧ инӧда йитӧдъяс вылӧ, кутшӧмъяс артмисны 2017 вося тӧвшӧр тӧлысь 1 лунсянь, положениеяс кындзи, кутшӧмъяслы тайӧ пунктӧн урчитӧма мӧд вынсялан кадколаст. 

Тайӧ шуӧм дорӧ содтӧдын 2 пунктлӧн 2 пунктувса положениеяс вынсялӧны сійӧс примитан лунсянь. 

Коми Республикаса Веськӧдлан котырӧн

Юрнуӧдысьӧс Медводдза вежысь




       Л. Максимова

Сыктывкар 

2017 вося рака тӧлысь 6 лун

159 №

Коми Республикаса Веськӧдлан котырлӧн 

2017 во рака тӧлысь 6 лунся 159 №-а шуӧм дорӧ 

СОДТӦД

Коми Республикаса Веськӧдлан котырлӧн ӧткымын шуӧмӧ пыртӧм 
ВЕЖСЬӦМЪЯС
1. «Ӧтувъя канму экзамен нуӧдӧмӧ пырӧдчысь педагогика уджалысьяслы ӧтувъя канму экзамен дасьтан да нуӧдан уджысь компенсация мынтан  ыдждасӧ да пӧрадоксӧ урчитӧм йылысь» Коми Республикаса Веськӧдлан котырлӧн 2014 во косму тӧлысь 24 лунся 161 №-а шуӧмын: 
1) 5 пункт гижны тадзи: 

«5. Тайӧ шуӧмсӧ збыльмӧдӧм бӧрся видзӧдны Коми Республикаса Веськӧдлан котырӧн Юрнуӧдысьӧс вежысьлы, коді кывкутана могъяс юклӧм серти ладмӧдӧ велӧдан юкӧнын канму политика збыльмӧдан юалӧмъяс серти Коми Республикаса олӧмӧ пӧртысь власьт органъяслысь уджсӧ.»;

2) Ӧтувъя канму экзамен нуӧдӧмӧ пырӧдчысь педагогика уджалысьяслы ӧтувъя канму экзамен дасьтан да нуӧдан уджысь компенсация мынтан пӧрадокын, мый вынсьӧдӧма шуӧмӧн (содтӧд): 
а) 2 пунктын «Коми Республикаса йӧзӧс велӧдан министерстволӧн» кывъяс вежны «Коми Республикаса велӧдан, наука да том йӧз политика министерстволӧн» кывъясӧн; 
б) 3 да 4 пунктъяс гижны тадзи: 

«3. Педагогика уджалысьяслы компенсациясӧ мынтӧны лун лыд артыштӧмӧн, кор педагогика уджалысьяс збыльысь пырӧдчисны ӦКЭ дасьтӧмӧ да нуӧдӧмӧ. Педагогика уджалысьяслы компенсациясӧ мынтӧны компенсация урчитӧм йылысь велӧдан организацияса юрнуӧдысьлӧн тшӧктӧд подув вылын, мый йӧзӧдӧны ӦКЭ обработайтӧм бӧрын, велӧдан организациялӧн локальнӧй нормативнӧй инӧда актӧн урчитӧм удждон мынтан  матысса лунӧ, но тшӧктӧд кырымалан лунсянь 20 календарнӧй лунысь оз сёрджык.  
4. Компенсациясӧ мынтӧны педагогика уджалысьяслы, кодъяс уджалӧны: 

1) Коми Республикаса канму велӧдан организацияясын — канму могмӧсъяс сетӧм (уджъяс вӧчӧм) вылӧ канму задание збыльмӧдӧмсӧ сьӧмӧн могмӧдӧм вылӧ Коми Республикаса республиканскӧй сьӧмкудйысь субсидияяс сьӧм тшӧт весьтӧ;  

2) Коми Республикаын муниципальнӧй общеобразовательнӧй организацияясын — Коми Республикаын школаӧдз велӧдан муниципальнӧй да муниципальнӧй общеобразовательнӧй организацияясӧн велӧдан уджтасъяс  збыльмӧдӧм вылӧ меставывса сьӧмкудъяслы Коми Республикаса республиканскӧй сьӧмкудйысь субвенцияяс сьӧм тшӧт весьтӧ.»;

в) 5 пункт киритны.
2. «Коми Республикалӧн канму велӧдан организацияясса уджалысьяслы уджысь мынтысьӧм йылысь» Коми Республикаса Веськӧдлан котырлӧн 2007 во йирым тӧлысь 22 лунся 241 №-а шуӧмын: 
Коми Республикалӧн канму велӧдан организацияясса уджалысьяслы компенсация сяма мынтӧмъясын, мый вынсьӧдӧма шуӧмӧн (3 №-а содтӧд): 

1) 1 пунктын:

а) 4 пунктулын «велӧдан учреждениеясса том специалистъяслы сьӧм содтӧдъяс.» кывъяс вежны «велӧдан учреждениеясса том специалистъяслы сьӧм содтӧдъяс;» кывъясӧн; 

б) содтыны татшӧм сюрӧса 5 да 6 пунктувъяс: 

«5) ӧтувъя канму экзамен дасьтан да нуӧдан уджысь компенсация; 

6) подув канму экзамен дасьтан да нуӧдан уджысь компенсация.»;

2) 4 пунктса таблицаын:

а) 1 позицияса 2 графаын «велӧдысьяслы, преподавательяслы» кывъяс вежны «педагогика уджалысьяслы» кывъясӧн; 

6 позицияса 2 графаын «, производствоӧ велӧдысь мастер» кывъяс киритны; 

3) содтыны татшӧм сюрӧса 11 да 12 пунктъяс: 
«11. Педагогика уджалысьяслы, кодъяс пырӧдчӧны ӧтувъя канму экзамен нуӧдӧмӧ, ӧтувъя канму экзамен дасьтан да нуӧдан уджысь мынтӧны компенсация сяма мынтӧм — ӧтувъя канму экзамен дасьтан да нуӧдан уджысь компенсация. Ӧтувъя канму экзамен дасьтан да нуӧдан уджысь компенсациясӧ мынтӧны ыдждаын да пӧрадокын, кутшӧмъясӧс урчитӧма «Ӧтувъя канму экзамен нуӧдӧмӧ пырӧдчысь педагогика уджалысьяслы ӧтувъя канму экзамен дасьтан да нуӧдан уджысь компенсация мынтан ыдждасӧ да пӧрадоксӧ урчитӧм йылысь» Коми Республикаса Веськӧдлан котырлӧн 2014 во косму тӧлысь 24 лунся 161 №-а шуӧмӧн. 
12. Педагогика уджалысьяслы, кодъяс пырӧдчӧны подув канму экзамен нуӧдӧмӧ, подув канму экзамен дасьтан да нуӧдан уджысь мынтӧны компенсация сяма мынтӧм — подув канму экзамен дасьтан да нуӧдан уджысь компенсация. Подув канму экзамен дасьтан да нуӧдан уджысь компенсациясӧ мынтӧны 1 лунысь 300 шайтӧдз мындаын. 

Педагогика уджалысьяслы подув канму экзамен дасьтан да нуӧдан уджысь компенсациясӧ мынтӧны районса коэффициентӧн да Ылі Войвыв районъясын да накӧд ӧткодялӧм местаясын уджалан стажысь удждон дорӧ прӧчента надбавкаӧн вӧдитчӧмӧн лун лыд тӧд вылын кутӧмӧн, кор педагогика уджалысьяс збыльысь пырӧдчисны подув канму экзамен дасьтӧмӧ да нуӧдӧмӧ, подув канму экзамен дасьтан да нуӧдан уджысь компенсация урчитӧм йылысь велӧдан организацияса юрнуӧдысьлӧн тшӧктӧд подув вылын, мый йӧзӧдӧны подув канму экзамен обработайтӧм бӧрын, велӧдан организациялӧн локальнӧй нормативнӧй инӧда актӧн урчитӧм удждон мынтан матысса лунӧ, но тшӧктӧд кырымалан лунсянь 20 календарнӧй лунысь оз сёрджык.».  

